
Situaziun generala: Ina zona da
pressiun auta sut l’Europa cen-
trala decida l’aura en Svizra

Oz: En l’entira Svizra bel e
chaud. Temperaturas en il nord
entochen a 26 grads, la da-
maun marvegl enturn 13
grads. En il vest ed il sid
insatge pli chaud. Il
cunfin da nulla grad tar
4000 meters sur mar.
En las muntognas lev vent dal
nord, en la bassa leva bisa.

Prognosas entochen mardi: Vi-
navant bella e chauda aura da
stad. Davent da glindesdis en las
muntognas nivels da cumulus.
Singuls urizis en pussaivels.

(lq) Entaifer strusch dus mais ha
WWF Svizra e Pro Natura rimnà
strusch 70 000 suttascripziuns
en favur dal luf. Las duas pli
grondas uniuns che s’engaschan
en favur da la natira pretendan
dal cussegl naziunal d’annullar
l’atun proxim la decisiun negativa
dal cussegl dals stans. Las uniuns
sa dostan encunter l’extirpaziun

dal luf cun lubientscha da las au-
toritads. Ellas pretendan ch’il luv
vegnia schurmegià e Svizra. Tenor
las uniuns haja la lescha nagina
letga, il luf saja schurmegiads en
Svizra. Sin il pli pauc otg lufs èn
vegnids ils davos onns da l’Italia
en Svizra. Tus ils animals ch’èn
na betg sa disgraziads ni emi-
grads, èn vegni sajettads. 

En favur dal luf

Silva Semadeni da Pro Natura s’engascha per il luf. KEYSTONE

■ (lq) Ils responsabels da la
posta, atletas ed atlets e grafi-
chers han preschentà ier la no-
va marca da posta che duai far

reclama per il champiunadi da
skis a San Murezzan. Maria
Walliser ha preschentà ier sin la
Arteplage da Yverdon quest

nov product filatelic. Pertge
ch’ins n’ha betg risguardà au-
ters linguatgs ch’il tudestg,
n’ha ella betg pudì declarar.

Ina marca da posta per la «WM 2003»
KEYSTONE

In sguard el program muossa che la Fiasta da Cuera ha puspei da por-
scher ina massa. LQ

Il lader intelligent

Igl era ina giada in lader che aveva
engulà ina pipa. El era vegnì traplà
e serrà en praschun. Mintga di
pensava el co far per pudair scap-
par. Ma la guardia da la praschun
al survegliava bain. In di ha el sup-
plitgà la guardia d’al manar avant
il retg – el veglia regalar insatge a
quel.

«Pertge vegns Ti tar mai» du-
monda il retg. «Jeu vuless as rega-
lar ina custaivladad», respunda il
lader. El prenda natiers in pache-
tin ed al surdat al retg. «Quai è gea
i simpel granin d’in pair»,  di quel.
«Gea, glez è’gl», respunda il lader,
«però betg in da mintga di! Igl è
ina custaivladad: tgi che semna

quel, raccolta paira dad aur!»
«Pertge n’al has Ti betg semnà
tez?» vul il retg savair.

«Perquai che sulettamain per-
sunas che n’han betg engulà al pon
semnar, uschiglio porta el be (an-
gal) paira normala. Jau sun in la-
der ed hai damai nagina schanza.
Perquai al porta a Vus, pertge Vus,
signur retg, avais per franc anc mai
engulà.»

«Na, na, quai na va betg», di il
retg. Ad el vegn endament che cu-
ra ch’el era in mattaschet aveva el
engulà ina giada daners da sia
mamma.

Il lader propona il chancelier.
«Na, na», di era quel. El sa lascha-
va adina cumprar e laschava da-
ventar mintgin che aveva raps in
funcziunari. E quel che n’aveva
nagins raps pudeva esser anc schi
bun – el na daventava mai func-
ziunari.

Il lader propona il general.

«Na, na», di era quel. El engualava
en mintga battaglia la mesadad dal
sold dals schuldads.

Il lader propona il derschader.
«Na, na», respuonda era quel. El
na dumandava mai tgi che aveva
dretg u entort, mabain adina: raps
u betg. Quel che deva raps ad el
aveva adina dretg.

Qua propona il lader il
manader da la praschun. «Na, na»,
di er quel e secassa il chau. A min-
tga malfaschent dumandava el
sch’el haja anc daners. Sch’el aveva
alura vegniva el tractà pli bain –
n’aveva el naginas, lura pover el».

Il lader ha cuntinuà a far pro-
postas, però nagin na vuleva sem-
nar il granin dal pair. Qua ha el
cumenzà a rir. «Vus tuts engulais e
na vegnis mai en praschun! Jau
vai engulà be (angal) ina pipa e
vegn serrà en. Qua n’ha il retg sa-
vì respunder nagut ed al ha laschà
liber. (praula chinaisa)

